
CONVENIO DE COLABORACION ENTRE A CONSELLERIA DO MAR E A UNIVERSIDADE DE
SANTIAGO DE COMPOSTELA PARA A REALIZACION DO PROXECTO “DIVERSIDADE XENETICA
DO OURIZO DE MAR GALEGO E A SUA APLICACION NA CONSERVACION. OURIXEN"

En Santiago de Compostela, a 9 de agosto de 2023

INTERVENEN

Dunha parte, dona Susana Rodriguez Carballo, en nome e representacién da Conselleria do Mar (no
sucesivo CM), actuando en exercicio da competencia que ten delegada en virtude do disposto na
Orde do 21 de febreiro de 2022 sobre delegacién de competencias en diversos érganos de direccién
da Conselleria do Mar e na Presidencia da entidade publica empresarial Portos de Galicia (DOG num.
41 do 1de marzo de 2022).

E doutra parte, Don Vicente Pérez Mufiuzuri, Vicerreitor de Politica Cientifica da Universidade de
Santiago de Compostela (no sucesivo USC), en nome e representacion da dita Universidade, en
exercicio da competencia que ten delegada polo Reitor magnifico da Universidade de Santiago de
Compostela en virtude do disposto na Resoluciéon de 21 de abril de 2022 polo que se delegan
competencias en determinados érganos universitarios, publicada no Diario Oficial de Galicia num.
79 ,de 26 de abril de 2022, e de acordo co Decreto 35/2022, de 17 de marzo, publicado no Diario
Oficial de Galicia num. 56, de 22 de marzo de 2022, do seu nomeamento, e polas facultades
conferidas pola Lei Orgdnica 2/2023, do 22 de marzo, do Sistema Universitario e o Decreto 14/2014,

de 30 de xaneiro, polo que se aproban os Estatutos da Universidade de Santiago de Compostela.

EXPONEN

PRIMEIRO

Que o Regulamento (UE) n.° 508/2014 do Parlamento Europeo e do Consello, do 15 de maio,
relativo ao Fondo Europeo Maritimo e de Pesca (FEMP), establece no seu artigo 6 as prioridades da
Unién Europea para contribuir & estratexia Europa 2020 e a aplicacién da politica pesqueira comun,
en relacion cos obxectivos tematicos enumerados no artigo 9 do Regulamento (UE) n®1303/2013 do
Parlamento Europeo e do Consello, do 17 de decembro, polo que se establecen disposiciéns
comuns para os fondos. Neste sentido, o obxectivo tematico 6 consiste en “conservar e protexer o

medio ambiente e promover a eficiencia dos recursos”. Doutra banda, a prioridade 1 do artigo 6 do

citado Regulamento (UE) n°508/2014 menciona “fomentar a pesca sostible desde un punto de vista

ambiental, eficiente no uso dos recursos, innovadora, competitiva e baseada no cofiecemento.”

O artigo 28 do citado Regulamento (UE) n.° 508/2014 do Parlamento Europeo e do Consello, do 15
de maio, relativo as asociacions entre o sector da investigacion e o sector pesqueiro, establece
que, co fin de promover a transferencia de cofiecemento entre o sector da investigacion e o sector
pesqueiro, o Fondo Europeo Maritimo e de Pesca (FEMP) podera conceder axudas, tanto 4 creacién
de redes ou asociaciéns, como as actividades que se desenvolvan no seu marco, que poderan
incluir a recollida de datos e actividades de xestidn, estudos, proxectos piloto, difusion de
cofiecementos e resultados de investigacions, seminarios e boas practicas, asi como acciéns
encamifadas & creacion de redes, acordos de asociacion ou asociaciéns entre un ou varios
organismos cientificos independentes e o sector pesqueiro, nos que poderdn participar os

organismos técnicos.

Por Orde do 27 de xuiio de 2022 da Conselleria do Mar créase a Rede entre o sector pesqueiro e os
organismos cientificos da Comunidade Auténoma de Galicia, co obxectivo de promover o
intercambio e a transferencia de cofiecemento entre os organismos cientificos, o sector e a
administracién pesqueira de Galicia. A mencionada Rede dispén dunha dotacién orzamentaria de
2.500.000 M € para a execucién das citadas actuaciéns. Devandito importe esta cofinanciado nun

75% polo Fondo Europeo Maritimo e de Pesca (FEMP).

Os obxectivos e tarefas do presente convenio foron propostos e aceptados na reunion ordinaria da
dita Rede celebrada o dia 9 de xufio de 2023, considerando a realizacién do proxecto piloto
presentado, alifiado coa finalidade da Rede, de interese para os seus participantes e para o sector

pesqueiro en particular, asi coma para o ben comun e interese xeral.

SEGUNDO

Que a Lei 14/2011, do 1 de xufio, da Ciencia, a Tecnoloxia e a Innovacién, no seu artigo 34.1,
establece que os axentes publicos do Sistema Espafiol de Ciencia, Tecnoloxia e Innovacidn,
incluidos as Universidades publicas, os Organismos Publicos de Investigacion da Administracion
Xeral do Estado, os organismos de investigacidon doutras Administraciéns Publicas, e os centros e
instituciéns do Sistema Nacional de Saude, poderan subscribir convenios suxeitos ao dereito

administrativo.

Asi mesmo, devandito artigo 34.1 prevé que poderan celebrar estes convenios os propios axentes
publicos entre si, ou con axentes privados que realicen actividades de investigacion cientifica e
técnica, nacionais, supranacionais ou estranxeiros, para a realizacién conxunta das seguintes

actividades: proxectos e actuacions de investigacion cientifica, desenvolvemento e innovacién;

creacion ou financiamento de centros, institutos e unidades de investigacion; financiamento de
proxectos cientifico-técnicos singulares; formacién de persoal cientifico e técnico; divulgacién
cientifica e tecnoldxica e uso compartido de inmobles, de instalacidéns e de medios materiais para o
desenvolvemento de actividades de investigaciéon cientifica, desenvolvemento e innovacion.
Particularmente, as letras a) e d) do artigo citado son aplicables ao presente convenio debido a
que o obxecto do mesmo refirese a un proxecto de investigacién cientifica, desenvolvemento e

innovacion, asi como a formacion de persoal cientifico- técnico.

TERCEIRO

Que a USC é unha entidade de dereito publico dotada de personalidade xuridica e patrimonio
propios, para a consecucion dos seus fins e o desenvolvemento das suas funciéns, que goza de
autonomia de acordo co artigo 27.10 da Constitucién e a Lei Organica 2/2023, do 22 de marzo, do
sistema universitario, e que ten como fins prioritarios o fomento da investigacion e a innovacion,
asi como a transferencia & sociedade. Para o cumprimento destes fins, esta universidade mantén
relaciéns con centros de investigacion e con instituciéns culturais e sociais e promoven a
celebracion de convenios de investigacidon e transferencia tecnoldxica e de cofiecemento con
entidades e organismos publicos e privados, asi como traballos de caracter cientifico, técnico,

artistico ou docente.

Que o grupo de Investigacion Sistemdtica Molecular (SISMOL) do Departamento de Bioquimica e
Bioloxia Molecular da USC estéd coordinado polo Dr. Manuel Rey Méndez, e ten entre as suas
principais lifas de investigacidon os cultivos marifios alternativos a mitilicultura, o estrés e a
inmunidade, a identificacion de especies por técnicas de ADN mitocondrial e a regulacién e
expresién xénica econdmica dos recursos marifios pesqueiros para acadar unha xestion sostible ao
longo prazo. Para elo desenvolve ciencia multidisciplinar innovadora con alto impacto
internacional, tanto para o avance cientifico como para a sua integracidn nas politicas de xestion,
traballando en diferentes d4reas xeograficas e colaborando con investigadores de grupos
internacionais. O grupo de Investigacidon Sistematica Molecular (SISMOL) conta, ademais, con
ampla experiencia no estudo das bases xendmicas para o manexo, xestiéon e conservacién de
recursos marifios no marco de traballo de diversos proxectos, tanto en ourizos de mar como
noutras especies de interese marisqueiro (“Caracterizacion xenética do ourizo de mar en
poboaciéns naturais de Galicia, Asturias e Canarias, Jacumar”; “Optimizacién do cultivo e manexo
do ourizo de mar, Jacumar”; Caracterizacion xenética e avaliacién de sistemas de PCR a tiempo
real para a analise de poboacidns de bivalvos, AECID"; “Diversidade xenética das poboacions de

Patella candei, Fundacién Biodiversidad).

CUARTO

Que a CM é o o6rgano da Administracién galega ao que lle corresponden as competencias en
materia de ordenacion e fomento do sector pesqueiro, marisqueiro, acuicola e de transformacion
de produtos do mar no ambito de Galicia, de conformidade co establecido no Estatuto de
Autonomia para Galicia e segundo os termos sinalados pola Constitucion Espafiola, sen prexuizo

das competencias que lles poidan corresponder a outros organismos de a Comunidade Auténoma.

Que, de acordo co establecido no Decreto 50/2021, do 11 de marzo, polo que se aproba a estrutura
orgdnica da Conselleria do Mar (DOG num. 58, do 26 de marzo), corresponde a esta conselleria a
investigacién marifia e a coordinacién, programacién e execucién de actividades de divulgacién e
transferencia tecnoldxica nas comunidades pesqueiras e litorais, asi como a programacién,

supervision, realizacion e difusién de publicacidéns e outro material cientifico e didactico.

Que, de acordo co establecido no dito Decreto 50/2021, do 11 de marzo, a Direccion Xeral de
Desenvolvemento Pesqueiro forma parte da CM e exerce as funcions de ordenacion do marisqueo,
o establecemento das condiciéns para o exercicio da actividade marisqueira e a conservacion,
proteccion e xestidn sostible dos recursos marisqueiros, asi como investigacién marifia, que se
desenvolve en coordinacion coa Conselleria competente en materia de investigacion y
desenvolvemento tecnoldxico. O Servizo de Planificaciéon, como 6rgano de apoio da Subdireccién
Xeral de Investigacion e Apoio Cientifico-Técnico da Direccién Xeral de Desenvolvemento
Pesqueiro, ten entre as slas competencias especificas a xestion de actuacions en materia de
estudo, avaliacion ou seguimento dos recursos marifios naturais e da actividade pesqueira,

marisqueira e da acuicultura.

Que o Centro de Investigacions Marifias (CIMA), o cal depende funcionalmente da Direccién
Xeneral de Desenvolvemento Pesqueiro e con nivel orgdnico de Servizo, realiza unha investigacién
orientada e aplicada coa finalidade de lograr a xestién racional e eficaz dos recursos marifios
renovables no ambito xeogrdfico de competencias da Comunidade Auténoma de Galicia. O CIMA
estd integrado polo Centro de Investigaciéns Marifias de Coréon en Vilanova de Arousa

(Pontevedra) e o Centro de Cultivos Marifios en Ribadeo (Lugo).

QUINTO

A CM, a través do CIMA, e a USC, a través do grupo de Investigacion Sistemdtica Molecular
(SISMOL) do Departamento de Bioquimica e Bioloxia Molecular, como socio lider da proposta de
investigacion OURIXEN, desexan establecer unha colaboracién para a realizacién dun proxecto que
avalie a diversidade xenética das poboacions naturais do ourizo de mar de Galicia, de forma que

poida servir para a aplicaciéon na definicién dunha estratexia fundamentada para as actividades de

reproducién e mellora do recurso e ao mantemento da maior riqueza en diversidade xenética,
como garantia de resiliencia do recurso, a través das tarefas de repoboacién. Para acadar a
finalidade do proxecto levaran a cabo as actividades recollidas na proposta presentada e aprobada
“DIVERSIDADE XENETICA DO OURIZO DE MAR GALEGO E A SUA APLICACION NA
CONSERVACION. OURIXEN”,.

Os obxectivos e tarefas do presente convenio atdpanse alifiadas coa Prioridade 1, do Reto 1 da RIS3
21- 27, en concreto co ambito de intervencidn: “Mellora, preservacion, xestion sostible, e posta en
valor da biodiversidade”. Ademais, ambas as partes entenden que a sua colaboraciéon promove,
dentro do ambito da actividade pesqueira, un triplo obxectivo de sostibilidade: ambiental, social e
economico, en lifa cos Obxectivos de Desenvolvemento Sostible (concretamente, o Obxectivo 14),

no marco da Axenda 2030 e do Pacto Verde Europeo.

SEXTO

Que para o desenvolvemento das funcidns asumidas por cada unha das entidades participantes e
xestionar da forma mdis eficiente os fondos FEMP asignados as mesmas, asi como regular as
condiciéns e compromisos que correspondan a cada unha das partes, as persoas intervenientes

convefien en formalizar a tales efectos o presente convenio que se rexera polas seguintes:

CLAUSULAS

PRIMEIRA.- OBXECTO

O presente convenio ten por obxecto establecer as condiciéns polas que se rexerd a colaboracién
entre a CM, a través do CIMA da Direccién Xeral de Desenvolvemento Pesqueiro, e a USC, a través
do grupo de Investigacién Sistemdtica Molecular (SISMOL) do Departamento de Bioquimica e
Bioloxia Molecular, co fin de acadar un cofiecemento detallado sobre a diversidade e estrutura
xenética das poboacidns de ourizo de mar (Paracentrotus lividus), aplicable na xestiéon sostible do

recurso, sendo os obxectivos da proposta:

1) Avaliacidn da estrutura xenética das poboacidns das diferentes rias e areas de explotacién
como garantia para unha eficiente xestién do recurso.

2) Definicién dunha estratexia fundamentada para as actividades de reproducién e mellora do
recurso.

3) Mantemento da maior riqueza en diversidade xenética, como garantia de resiliencia do

recurso, a través das tarefas de repoboacién.

En particular, este convenio regula os compromisos das partes para a execuciéon conxunta das

mencionadas actuacidons, incluindo a organizaciéon do traballo, a xestion e xustificacion da
realizacion das mesmas, os dereitos e obrigaciéns das partes, a distribucién dos fondos e a

titularidade dos resultados, asi como a resolucién dos posibles conflitos.

SEGUNDA.- TAREFAS A REALIZAR

No marco da colaboracién das partes no presente convenio desenvolveranse as seguintes
actividades:

Actividade 1: Mostraxe. Esta actividade inclie o desefio da mostraxe, definicion e tamafio da

mostra, recollida de individuos e documentacion exhaustiva (CIMA).

Actividade 2: Illamento de ADN. Illamento do ADN das mostras recollidas, caracterizaciéon e

cuantificacion do ADN illado e documentacién, base de datos e almacenamento de ADN (USC).

Actividade 3: Obtencion de bibliotecas xendmicas ddRAD. Obtencién de bibliotecas cunha

representacién reducida do xenoma de cada individuo analizado (USC).

Actividade 4: Secuenciacién das librerias na plataforma Illumina (USC).

Actividade 5: Bioinformatica. Esta actividade comprende a revision e filtrado de datos, a deteccidon

de variantes e a definicién dun xogo de SNPs (USC).

Actividade 6: Andlises xenéticas. Nesta actividade definiranse os parametros xenéticos das

poboaciéns analizadas de ourizo, estrutura xenética e aplicabilidade na xestién de actividades
reprodutivas e de repoboacién (USC).

Actividade 7: Avaliacion dos resultados, conclusidns e perspectivas. Esta avaliacion debe definir o

estatus da diversidade xenética da especie na costa galega e a implicacién na conservacion e
xestion do recurso (USC e CIMA).

Actividade 8: Difusidon dos resultados do proxecto. Con esta actividade preténdese levar a cabo
unha comunicacion e divulgacidn do proxecto e dos seus resultados as partes interesadas e ao

publico en xeral (USC e CIMA). Realizaranse as seguintes accions:

- Publicacién do informe de resultados e preparaciéon de comunicacién en congresos, foros
e/ou seminarios de caracter cientifico-técnico.

- Difusion en conferencias, e en comunicacién directa con todos os grupos de
interese, acerca das posibilidades e alcance dos resultados obtidos. Neste ambito de
difusion formal realizarase a través de :

o A publicacién dun artigo nunha revista de impacto.

o Organizacién dunha xornada aberta 4 participacidn dos distintos grupos de

interese.

o Notas de prensa e preparacion de contidos para plataformas en redes sociais.

Ml M2 M3 M4 M5 M6
Actividade 1 X
Actividade 2 X
Actividade 3 X X
Actividade 4
Actividade 5
Actividade 6
Actividade 7
Actividade 8

<X

<o)X

Figura: Cronograma base

TERCEIRA.- COMPROMISOS DAS PARTES

As partes comprométense a realizar as actividades mencionadas na clausula segunda para o
cumprimento do obxecto do convenio do seguinte xeito:

- Actividade 1.- CIMA

- Actividade 2.- USC

- Actividade 3.- USC

- Actividade 4.- USC

- Actividade 5.- USC

- Actividade 6.- USC

- Actividade 7.- USC e CIMA
- Actividade 8.- USC e CIMA

Ao mesmo tempo as partes comprométense a realizacién das seguintes actuaciéns:
- Participar nas actividades colaborativas organizadas no marco do convenio.
- Entregarse mutuamente, servindose se fose preciso do mecanismo de seguimento establecido
na clausula quinta, calquera informacion que sexa necesaria para o correcto desenvolvemento
das diferentes actividades, feito, problema ou atraso que poida afectar adversamente ao
desenvolvemento do convenio. Asi mesmo, as partes proporcionaran sen demora toda a

informacién que o mecanismo de seguimento requira razoablemente para levar a cabo as suas

tarefas.

- Garantir a proteccion dos resultados da investigacion e promover a difusién que, no seu caso,
proceda, de acordo co establecido na clausula sexta.

Darlle a adecuada publicidade ao caracter publico do financiamento do investimento realizado
onde figurard o emblema da Unién con expresa mencidén & participaciéon do Fondo Europeo
Maritimo e de Pesca (FEMP), nos termos establecidos no artigo 115 e anexo Xl do Regulamento
(UE) n°® 1303/2013 e do capitulo Il do Regulamento (UE) n°® 821/2014. De acordo co indicado no
Regulamento de Execucion (UE) 763/2014 da Comisién deberase recofiecer que a operacion
recibiu o apoio dos fondos, adoptando en todas as medidas de informacion e comunicacion:

a) O emblema da Unidén, de conformidade coas caracteristicas técnicas establecidas no
Regulamento de Execucién (UE) n.° 821/2014.

b) Unha referencia ao Fondo Europeo Maritimo e de Pesca (FEMP) que apoia a operacion.

c) O logotipo da CM.

Someterse as actuacions de verificacion, asi coma as actuacions de control financeiro que
correspondan & Intervencién Xeral da Comunidade Auténoma en relacién cos fondos aplicados, &s
previstas na lexislacién do Tribunal de Contas e do Consello de Contas, 4s da autoridade de
xestidn e, de ser o caso, dos servizos financeiros da Comision Europea e do Tribunal de Contas

Europeo, e facilitar canta informacién lle sexa requirida no exercicio das actuaciéns anteriores.

- Facilitar toda a informacion que lles sexa requirida pola Intervencion Xeral da Comunidade
Auténoma, o Tribunal de Contas e o Consello de Contas ou calquera outra instancia autonémica,
estatal ou comunitaria de control, no exercicio das suas respectivas funciéns de fiscalizacion e
control do destino dos fondos aplicados e facilitar a inspeccién e control dos 6érganos da CM e

USC co fin de supervisar o cumprimento das actividades do convenio.

- Manter un sistema de contabilidade separado ou un cédigo de contabilidade apropiado que
proporcione un rexistro de auditoria adecuado en relacién con todos os gastos
correspondentes aos investimentos realizados en virtude deste convenio, e conservar a

documentacioén xustificativa relativa a sua financiacion.

- Custodiar e conservar a documentacion da actividade financiada polo FEMP de conformidade co
artigo 140 do Regulamento (UE) n.° 1303/2013, do 17 de decembro, o artigo 82 do Regulamento
(UE) 2021/1060, do 24 de xufio de 2021, por o que se establecen as disposiciéns comuns, e o artigo
132 do Regulamento (UE, EURATOM) 2018/1046 do Parlamento Europeo e do Consello, do 18 de
xullo de 2018, sobre as normas financeiras aplicables ao orzamento xeral da Unidn. Neste

sentido, deberanse conservar os documentos xustificativos e demais documentacién relativa a o

financiamento durante un periodo de cinco anos a partir do 31 de decembro do ano en que se

realizou o ultimo pago.

- De acordo co Plan Xeral de Prevencion de Riscos de Xestidon e Medidas Antifraude da Xunta de
Galicia, todas as entidades deberan aplicar e esixir medidas antifraude, asi como cubrir as
oportunas declaracions de ausencia de conflito de interese. Calquera persoa que tefia
cofiecemento de feitos que poidan constituir fraude ou irregularidade en relacién cos proxectos
financiados con cargo a fondos da Union Europea, como é o caso de este convenio, poderan
pofielos en cofiecemento do ServizoNacional de Coordinacidén Antifraude (SNCA) da Intervencion
Xeral de a Administracion do Estado, nos termos establecidos na Comunicacion 1/2017, do 6 de
abril, do «citado servizo, a través da ligazéon habilitada na paxina web:
https://www.conselleriadefacenda.gal/areas-tematicas/planificacion-e-fondos/periodo-

comunitario-2014-2020/medidas-antifraude/snca-olaf

Sen prexuizo disto, tamén poderad utilizar a ligazén de denuncias sobre irregularidades ou condutas
fraudulentas que terd a stia sede no Sistema Integrado de Atencién ao Cidadan (SIACI):

https://transparencia.xunta.gal/canle-de-denuncias

CUARTA.- REXIME ECONOMICO
A CM achegard a finalidade deste convenio a cantidade de 57.492,25€ que se financiara con cargo
a partida orzamentaria 15.03.723A.6401 (Proxecto 2016 00276) dos Orzamentos Xerais da

Comunidade Auténoma de Galicia para o ano 2023.

A USC, con cargo ao citado financiamento, realizara os gastos necesarios para o cumprimento das
actuacions previstas neste convenio. A aplicacion dos fondos realizarase integramente no ano

2023.

O importe a abonar pola CM & USC non incluira IVE, pois a cantidade non é en concepto de
contraprestacién directa e equivalente as actividades que se realizaran, sendn que estas carecen
de onerosidade ao ter como finalidade coadxuvar @ consecucién do obxecto comun e aos fins do
presente convenio establecidos na cldusula primeira. Neste sentido, a ausencia de onerosidade do
obxecto, fins e actuacions é clara e patente 4 luz dos preceptos contidos no artigo 4.1 (suxeicion
das entregas de bens e prestaciéns ao imposto) da Lei 37/1992, do 28 de decembro, do Imposto

sobre o Valor Engadido.

As cantidades indicadas faranse efectivas mediante transferencia bancaria na conta aberta a nome

da USC que esta indique e certifique (indicando no concepto da transferencia o acrénimo ou cédigo

identificativo que acorden), e previa conformidade do ordenante do pago co cumprimento das

actividades recollidas na clausula segunda.

A dita conformidade realizarase unha vez completadas as actividades obxecto deste convenio e
previa presentacion a CM da seguinte documentacidn xustificativa antes da finalizaciéon do mes de

novembro de 2023:

1. Memoria de execucién das actividades deste convenio, con indicacion detallada das actuacions
realizadas e dos resultados obtidos, na que deberd incluir unha relacion das
persoas/entidades que participaron nas mesmas e unha descricidn especifica das actividades

realizadas por cada unha delas. A memoria incluira a acreditacién da publicidade realizada.

2. Memoria econdmica coa xustificacion dos gastos incorridos. A memoria incluira:

- Unha relacién detallada de gastos e pagos realizados.

- Documentacion acreditativa dos gastos consistentes en facturas ou documentos de valor
probatorio equivalente no trafico xuridico mercantil ou con eficacia administrativa. Cando
o beneficiario non dispofia de facturas electrénicas, deberd achegar unha copia en
formato pdf dos documentos orixinais.

- Documentacion xustificativa do pago: copia de transferencias bancarias, certificados
bancarios ou extractos bancarios, ou documentos obtidos a través de banca electrdnica.
Nestes documentos deberan estar claramente identificados o receptor e o emisor do
pago; o numero e o monto total da factura pagada.

- En dita xustificacién permitirase un transvase de fondos entre conceptos de ata un 20%.

3. Relacién detallada doutros ingresos ou axudas que financiasen a actividade obxecto da
transferencia, con Indicacién da sla contia e procedencia (declaracién de axudas solicitadas ou
outorgadas para o mesmo proxecto ou para as mesmas partidas de gastos, procedentes de

calquera administracién ou ente publico ou privado, nacional ou internacional).Memoria

econdmica coa xustificacion dos gastos incorridos.

4. Indicacion do lugar e do érgano de custodia da documentacién acreditativa orixinal.

Sen prexuizo da documentacion sinalada nos puntos anteriores, podera ser requirida a aportacién
dos datos, documentos complementarios e aclaraciéns que sexan necesarios para a tramitacion e

resolucién do procedemento.

En todo caso, a xustificacion axustarase as esixencias da normativa da Unién Europea e nacional

relativa ao FEMP.

Procederase ao reintegro, total ou parcial, dos fondos recibidos e os intereses de demora
devengados dende o momento do pago e ata a data na que se acorde a procedencia do reintegro,

no caso de incumprimento das condicions establecidas para a sta obtencion neste convenio.

QUINTA.- COMISION MIXTA DE SEGUIMENTO

Constituirase unha comisién mixta para o seguimento, interpretacién e avaliacién das accidns

derivadas do presente convenio que asegure o bo fin e cumprimento do mesmo.

Por parte da CM, serdn membros: a Directora Xeral de Desenvolvemento Pesqueiro e a persoa

titular da xefatura do Servizo de Planificacion.

Por parte da USC, seran membros: persoa titular da Vicerreitoria de Politica Cientifica, Vicente

Pérez Mufiuzuri, e o responsable do proxecto Manuel Rey Méndez.

A asistencia as reunions que celebre a comisidn terdn caracter delegable en persoas pertencentes
a mesma entidade da que delegue. Asi mesmo, poderan asistir 4 mesmas, con voz e sen voto,
aquelas persoas que sexan requiridas en funcién da sua experiencia ou profesionalidade e por

razon da materia concreta da que se vaia a tratar.

A comisién mixta de seguimento rexerase polo establecido para os érganos colexiados na Seccion
lll, Capitulo | do Titulo Primeiro da Lei 16/2010, do 17 de decembro, de organizacién e

funcionamento da Administracién xeral e do sector publico autonémico de Galicia (LOFAXGA).

SEXTA.- PROPIEDADE DOS DATOS E DIFUSION DOS RESULTADOS. USO DE SIGNOS DISTINTIVOS
A CM e a USC manteran confidencialidade sobre calquera informacion relativa aos resultados das
actuaciéns realizadas ao amparo deste convenio, sempre que non sexan de dominio publico, non
desveldandoa de ningun xeito sen autorizacidon expresa da outra parte e non utilizdndoa para

calquera outro propdsito que non sexa o expresamente permitido polo presente convenio.

A propiedade e utilizacidn cientifica dos datos obtidos a partir das experiencias desenvoltas no
proxecto e os resultados finais da investigacion seran exercidas conxuntamente pola CM e a USC.
Unha vez executadas as investigacions descritas no convenio, comprométense a intercambiar o
material cientifico e os cofiecementos obtidos, asi como a publicar conxuntamente os resultados

da investigacion obxecto do convenio.

Neste sentido, cando se realice calquera tipo de comunicacién ou divulgacién dos resultados, xa
sexa parcial ou total, farase mencion explicita ao feito de que os datos obtidos a partir das

experiencias desenvoltas e os resultados das andlises son froito do presente convenio. Ademais,

deberan aparecer os signos distintivos das partes nos soportes utilizados para a divulgacién dos
resultados, tendo en conta que a denominacién legal e social das partes, as sUas marcas

rexistradas, logotipos e calquera signo distintivo son propiedade exclusiva de cada unha delas.

Por iso, a USC autoriza & CM para que use o seu nome e/ou logotipo conforme & normativa de
imaxe institucional aplicable, sempre que o uso que vaian realizar do mesmo limitese
exclusivamente a indicar a relacion establecida entre as institucidns no presente convenio, polo
tempo que esta dure, e non induza a confusién organizativa, comercial ou de aval cientifico entre
aquela parte e a USC nin o asocie a obxectivos ou actividades incompatibles cos principios e
obxectivos da Administracién, e sen que en ningin caso confiraselles dereito algin de
exclusividade, nin permita a sta apropiacién, mediante rexistro ou calquera outro procedemento.
Calquera outro tipo de uso —ou ante a dubida razoable sobre a adecuacién de uso ao expresado

anteriormente requirira a autorizacion previa e expresa por escrito da USC.

Igualmente, a CM autoriza 4 USC para o uso do seu nome e/ou logotipo en termos equivalentes

aos descritos no paragrafo anterior.

Ademais, as partes comprométense a adoptar as medidas en materia de informacién indicadas no
artigo 119 do Regulamento (EU) n°® 508/2014:

En todos os documentos e medidas de informacién e comunicacidén recofiecerase o apoio dos
fondos FEMP mediante a inclusion do emblema da Unién, unha referencia ao Fondo Europeo
Maritimo e de Pesca (FEMP) que financia a actuacion incluindo a porcentaxe (75%) e o logotipo da

Xunta de Galicia.

Durante a duracion do convenio informarase do apoio dos fondos FEMP mediante unha breve
descricién da operacion no sitio web e colocando un cartel con informacién sobre as actuacions

realizadas (tamafio minimo A3).

SETIMA — PUBLICACIONS

Nas publicacién das actuacions do convenio deberan respectarse os dereitos dos membros do

equipo de investigacion, en especial o dereito para ser designados como inventores ou autores.

Cando unha das partes desexe utilizar, en parte ou na sua totalidade dita informacidn para a sua
publicacion como artigo, conferencia ou outro formato, debera solicitar a conformidade 4 outra
parte por escrito que, & sua vez, deberd responder nun prazo maximo de trinta (30) dias.
Transcorrido devandito prazo sen obter resposta, considerarase que a parte correspondente

autoriza a utilizacién da devandita informacion.

12



Union Europea

CONSELLERIA
XU NTA DO MAR Fonde Eurcpeo
DE GALICIA Maritimo e de Pesca

(FEMP)

Actuacion cofinanciada polo FEMP nun 75%. P.O. espafiol 2014ES14MFOPOQO01 [Prioridade 1 - OE1.e) - medida 1.5.2]. OIG: D.X. Desenvolvemento
Pesqueiro

As publicacidns deberdn recofiecer e facer constar a participacion de todos os investigadores que
intervifieron, asi como a sla pertenza as institucions das cales dependan. En calquera dos casos de

difusidn farase sempre especial referencia ao organismo financiador.

No suposto de resultados susceptibles de proteccion, asi como de explotacion, as partes, nun
prazo maximo de tres (3) meses a partir da sta obtenciéon, comprométense a subscribir un
documento no que se determinard a titularidade dos dereitos de propiedade industrial e as

condicions da sua explotacion.

En calquera caso, ambas as entidades poderdn facer uso dos cofiecementos adquiridos durante a

execucién do convenio en actividades propias da sta funcién investigadora.

OITAVA.- MODIFICACION
As partes poderan modificar por acordo mutuo os termos do presente convenio, debendo quedar
reflectido por escrito a través da subscricién dunha addenda dentro do periodo de vixencia do

mesmo.

NOVENA.- RESOLUCION DO CONVENIO E CONSECUENCIAS EN CASO DE INCUMPRIMENTO

O convenio extinguirase polo cumprimento das actuacions que constitien o seu obxecto ou por

incorrer en causa de resolucion. Seran causa de resolucion:

- O transcurso do prazo de vixencia do convenio sen acordarse a prérroga do mesmo.

- O acordo unanime de todos os asinantes.
- O incumprimento das obrigaciéns e compromisos asumidos por parte dalgun dos asinantes.
- A decisién xudicial declaratoria da nulidade do convenio.

- Calquera outra causa distinta das anteriores prevista nas leis.

En caso de incumprimento das obrigaciéns e compromisos asumidos por parte dalgin dos
asinantes, a parte afectada convocard & comisién mixta de seguimento establecida na cldusula

quinta a efectos da adopcién das medidas necesarias para o seu cumprimento.

Se tras a actuacion da comisién mixta de seguimento persistise o incumprimento, a parte afectada
poderd entender extinguido o convenio e esixir & incumpridora a indemnizacién por danos e

prexuizos que legalmente lle corresponda.

Cando concorra algunha causa de resolucion do convenio, se existen actuacidns en curso de
execucion, poderase acordar, a proposta da comision de seguimento, a continuacion e finalizacion

destas nun prazo improrrogable, transcorrido o cal o convenio debera liquidarse. Devandito prazo

sera fixado polas partes cando se resolva o convenio, de conformidade co previsto no artigo 52.3

da Lei de Réxime Xuridico do Sector Publico (LRJSP).

DECIMA.- REXIME XURIDICO E RESOLUCION DE CONFLITOS
Este convenio ten cardcter administrativo, rexerase polas suas propias cldusulas e polo réxime
xuridico en materia de convenios previsto no Capitulo VI do Titulo Preliminar da Lei 40/2015, do 1

de outubro, de Réxime Xuridico do Sector Publico e demais normas de dereito administrativo.

As partes acordan que calquera diverxencia, discrepancia ou controversia que puidesen xurdir
relativas a interpretacidn ou execucion do presente convenio, que non poida resolverse pola
comisiéon mixta de seguimento indicada na cldusula quinta, sera sometida aos drganos da

xurisdicion contencioso-administrativa.

UNDECIMA.- ENTRADA EN VIGOR E DURACION
A vixencia do convenio comezara a contarse desde a sua sinatura e finalizara o 30 de novembro de

2023.

Este convenio sera obxecto de publicacién segundo o establecido no artigo 15 da Lei 1/2016, do 18

de xaneiro, de transparencia e bo goberno, da Administracion galega.

DECIMOSEGUNDA.- PROTECCION DE DATOS DE CARACTER PERSOAL E GARANTIA DOS DEREITOS
DIXITAIS

As partes asinantes comprométense a tratar os datos de caracter persoal a que, no seu caso,
tefian acceso ou sexan obxecto de cesidn no marco de aplicacién do presente convenio, de
conformidade co que dispén o Regulamento (UE) 2016/679 do Parlamento Europeo e do Consello
do 27 de abril de 2016, relativo & proteccion das persoas fisicas no que respecta ao tratamento de
datos persoais e a libre circulacidn destes datos (Regulamento xeral de proteccién de datos), a Lei
Organica 3/2018, do 5 de decembro, de Proteccion de Datos Persoais e garantia dos dereitos

dixitais, do 5 de decembro, e demais normativa aplicable en materia de proteccién de datos.

E, en proba de conformidade, as partes subscriben electronicamente o presente convenio,

constando como data do mesmo a correspondente a Gltima sinatura realizada.

Pola CM

Susana Rodriguez Carballo

Directora Xeral de Desenvolvemento

ANEXO I: ORZAMENTO USC - CLAUSULA CUARTA: REXIME ECONOMICO

Pesqueiro

Vicente Pérez Mufuzuri
Vicerreitor de Politica Cientifica da USC

CONCEPTO ANO 2023 TOTAL
SERVIZOS EXTERNOS 56.761,25 € 56.761,25 €

INSCRICIONS EN EVENTOS 731,00 € 731,00 €
TOTAL 57.492,25 € 57.492,25 €

